
Mahodara Stuti by Surarshi

மஹோத³ரஸ்துதி: ஸுரர்ஷிபி: ⁴ க்ரு’தா

ரவிருவாச -

க³தே மோஹாஸுரே தத்ர ஶாந்தரூபே ஸுரேஶ்வரா: ।
ஸுரைஶ்ச முநிபி: ⁴ ஸார்த⁴ம் மஹோத³ரமபூஜயந் ॥ 1॥
பூஜயித்வா க³ணேஶாநம் ப்ரணதா ப⁴க்திஸம்யுதா: ।
துஷ்டுவுஸ்தே விஶேஷேண ஹர்ஷயுக்தா:ஸுரர்ஷய:॥ 2॥
ஸுரர்ஷய ஊசு: ।
அமேயமாயாऽமிதவிக்ரமாய நிரஞ்ஜநாயாத² க³ணேஶ்வராய ।
அமாயிநே மாயிகமோஹநாய நமோ நமஸ்தேऽஸ்து மஹோத³ராய ॥ 3॥
மநோவசோஹீநதயா ஸ்தி²தாய மநோவசோயுக்தக³ஜாநநாய ।
அயோக³ஸம்யோக³மயாய டு⁴ண்டே⁴ நமோ நமஸ்தேऽஸ்து மஹோத³ராய ॥ 4॥
விதே³ஹரூபாய ச போ³த⁴காய ததா²ஹி ஸோऽஹம் பத³போ⁴க³காய ।
ஸதா³ஸுபி³ந்த்³வாத்மகதே³ஹகா³ய நமோ நமஸ்தேऽஸ்து மஹோத³ராய ॥ 5॥
கு³ணேஶரூபாய ஸுஷுப்திகாய ததா²ஸுஸூக்ஷ்மாய ச ஜாக்³ரு’தே தே ।
ஹரீஶப்³ரஹ்மாதி³ஷு ஸம்ஸ்தி²தாய நமோ நமஸ்தேऽஸ்து மஹோத³ராய ॥ 6॥
ஶுபா⁴ஶுபா⁴காரத⁴ராய பூ⁴ம்நே ஶுபா⁴ஶுபா⁴தௌ³ ச ஸுபூஜிதாய ।
ஶுபா⁴ஶுபே⁴ கர்மணி ஸித்³தி⁴தா³ய நமோ நமஸ்தேऽஸ்து மஹோத³ராய ॥ 7॥
கர்த்ரே ஸுபாத்ரே ஹரணாய கால! ப்ரகாஶரூபாய ச பா⁴வநே தே ।
க்ரியாஸ்வரூபாய ச ஶக்திதா³ய நமோ நமஸ்தேऽஸ்து மஹோத³ராய ॥ 8॥
யமாய சந்த்³ராய ச வாயவே வை குபே³ரரூபாய புரந்த³ராய ।
ஶிவாய வஹ்ந்யாத்மகநைர்ரு’தாய நமோ நமஸ்தேऽஸ்து மஹோத³ராய ॥ 9॥
அநந்தரூபாய ஜலேஶகாய ப்ரஜாபதே!ரூபத⁴ராய பாஶிந்! ।
தி³கீ³ஶபாலாய தி³ஶாமயாய நமோ நமஸ்தேऽஸ்து மஹோத³ராய ॥ 10॥
ஸுராஸுராணாம் ச ஸமாய நித்யம் ஸுராஸுராகாரத⁴ராய தா⁴த்ரே ।

பிஶாசக³ந்த⁴ர்வமயாய யக்ஷ! நமோ நமஸ்தேऽஸ்து மஹோத³ராய ॥ 11॥
த⁴ராஸ்வரூபாய ஜலப்ரகாஶ! ஜலஸ்வரூபாய ச தேஜஸே தே ।
வாதாய சாகாஶமயாய தா⁴ம்நே நமோ நமஸ்தேऽஸ்து மஹோத³ராய ॥ 12॥
அநாதி³மத்⁴யாந்தவிஹாரகாய ஸதா³தி³மத்⁴யாந்தமயாய சித்ரம் ।
தத்த்வப்ரகாஶாய ச தத்த்வமூர்தே நமோ நமஸ்தேऽஸ்து மஹோத³ராய ॥ 13॥
நராய வர்ணாஶ்ரமஸம்ஸ்தி²தாய த்³விஜஸ்வரூபாய நராதி⁴பாய ।
வைஶ்யாய ஶூத்³ராய ததா²ऽந்திமாய நமோ நமஸ்தேऽஸ்து மஹோத³ராய ॥ 14॥
கு³ரோரதீ⁴நாய க்³ரு’ஹஸ்த²ரூப! வநஸ்தி²தாயாऽத² பரிவ்ரஜாய ।
வர்ணாஶ்ரமைர்ஹீநமயாய யோகி³ந்! நமோ நமஸ்தேऽஸ்து மஹோத³ராய ॥ 15॥
வ்ரு’க்ஷாதி³வீருத்⁴த்ரு’ணஸம்ஸ்தி²தாய த⁴ராத⁴ராகாரமயாய தே³வ! ।
பஶுஸ்வரூபாய ச பக்ஷிணே தே நமோ நமஸ்தேऽஸ்து மஹோத³ராய ॥ 16॥
ரஸஸ்வரூபாய ரஸாதி⁴பாய ததா²ऽந்நரூபாய ச ஜீவநாய ।
சராசராகாரமயாய நாக³! நமோ நமஸ்தேऽஸ்து மஹோத³ராய ॥ 17॥
வராங்குஶாத்³யைஶ்ச ஸுசிஹ்நிதாயோந்து³ருத்⁴வஜாயாऽऽகு²ஸுவாஹநாய ।
த்ரிநேத்ரதா⁴ராய ச ஶூர்பகர்ண! நமோ நமஸ்தேऽஸ்து மஹோத³ராய ॥ 18॥
ஸ்வாநந்த³லோகாதி⁴ப! தே³வதே³வ!ஸுஸித்³தி⁴பு³த்³தி⁴ப்ரப⁴வே பராத்மந்! ।
ஸதை³கத³ந்தாய சதுர்பு⁴ஜாய நமோ நமஸ்தேऽஸ்து மஹோத³ராய ॥ 19॥
மஹோத³ராயாதி³ஸுபூஜிதாய ஸுவஸ்த்ரஸம்பூ⁴ஷணபூ⁴ஷிதாய ।
ப்ரமோத³மோதா³தி³க³ணை:ஸ்துதாய நமோ நமஸ்தேऽஸ்து மஹோத³ராய ॥ 20॥
ஸதா³ம்ரு’தாபே⁴த³மயேக்ஷுநீரஸமுத்³ரலீலாகரகஞ்ஜபாணே! ।
க³ணேஶ! ஹேரம்ப³! ச ப⁴க்தபோஷ! நமோ நமஸ்தேऽஸ்து மஹோத³ராய ॥ 21॥
ப்ரவிஶ்ய விஶ்வோத³ரமேவ போ⁴க³விஹாரிணே விஶ்வமயாய பூர்ண! ।
விகாரஹீநாய ஸுபோ³த⁴தா³ய நமோ நமஸ்தேऽஸ்து மஹோத³ராய ॥ 22॥
அல்போத³ரா தே³வமுகா²ஶ்ச ஸர்வே ஸ்வஸ்வப்ரபோ⁴கே³குஶலாஶ்ச தேந ।
தேஷு த்வமேவ ஸுக²போ⁴க³காரிந் நமோ நமஸ்தேऽஸ்து மஹோத³ராய ॥ 23॥
ய: படே²ச்ச்²ரு’ணுயாத்³யஶ்ச தஸ்மை ஶாந்திப்ரதா³யகம் ।
பு⁴க்திமுக்திப்ரத³ம் சைவ ப⁴விஷ்யதி ந ஸம்ஶய:॥ 38॥

இதி ஸுரர்ஷிபி: ⁴ ப்ரோக்தா மஹோத³ரஸ்துதி:ஸமாப்தா । 3.11

